
ՀՀ ֆինանսների նախարարի  << 02 >>   օգոստոսի   2013թ.

 թիվ  667-Ա հրամանի      
ՀԱՅՏԱՐԱՐՈՒԹՅՈՒՆ
ՄԵ ԸՆԹԱՑԱԿԱՐԳԻ ՆԱԽԱՈՐԱԿԱՎՈՐՄԱՆ ՀԱՅՏԱՐԱՐՈՒԹՅԱՆ ՊԱՐԶԱԲԱՆՄԱՆ ՄԱՍԻՆ
Հայտարարության սույն տեքստը հաստատված է գնահատող հանձնաժողովի
 2016 թվականի փետրվարի  4-ի թիվ 9 որոշմամբ և հրապարակվում է 
“Գնումների մասին” ՀՀ օրենքի 26-րդ հոդվածի համաձայն
ՄԵ ԸՆԹԱՑԱԿԱՐԳԻ ԾԱԾԿԱԳԻՐԸ՝ ՀՀԳՆՋՏՊԿ-ՄԵԾՁԲ-N 15/1
Պատվիրատուն` Հայաստանի Հանրապետության գյուղատնտեսության նախարարության ջրային տնտեսության պետական կոմիտեն, որը գտնվում է ք. Երևան Վարդանանց 13-ա հասցեում, ստորև ներկայացնում է ՀՀԳՆՋՏՊԿ-ՄԵԾՁԲ-N 15/1 ծածկագրով հայտարարված մրցակցային երկխոսության ընթացակարգի նախաորակավորման հայտարարության վերաբերյալ ստացված հարցադրումները և դրանց վերաբերյալ պարզաբանումները։
Հարցադրում 1։ Մասնակիցը, ով անհատապես է նախաորակավորվել, կարո՞ղ է մասնակցել այս ընթացակարգի հաջորդ փուլին որպես կոնսորցիումի առաջատար անդամ փոքրամասնություն կազմող այլ անդամների հետ, որոնց ներկայությունը չի համապատասխանում պահանջների կատարմանը, թե՞ անհրաժեշտ է հիմա նշել կոնսորցիումի բոլոր անդամներին, որը հնարավոր է՝ ենթակա չէ հետագա փոփոխությունների:

Հարցադրում 2։ Կարո՞ղ են երկու կամ ավելի մասնակիցներ, որոնք առանձին են նախաորակավորվել, մասնակցել այս ընթացակարգի հաջորդ փուլին համատեղ գործունեությամբ որպես կոնսորցիում:
Հարցադրում 3։ Եթե մասնակիցը կոնսորցիում է, կարո՞ղ է  Կոնսորցիումի համաձայնագիրը ներկայացնել նախաորակավորման փուլից հետո:

Հարցադրում 4։ Մենք հասկանում ենք, որ ծրագրի տեղեկանքը համարվում է անվավեր, եթե այն տրամադրվում է դուստր ընկերությունում 50 տոկոսից քիչ մասնակցությամբ մայր ընկերությունից: Սակայն եթե դուստր ընկերությունը ինքնին կոնսորցիումի անդամ է, այս տեղեկանքը համարվու՞մ է վավեր:

Հարցադրում 5։ Մենք հասկանում ենք, որ երկու կամ ավելի ծրագրի տեղեկանքներ կարելի է օգտագործել կատարելու 9 1ա) չափորոշիչը հետևյալի առնչությամբ. «ընդհանուր թվով առնվազն 800 000 բնակչի սպասարկում»: Կցանկանայինք հարցնել, թե  արդյոք այս կոնկրետ չափորոշիչը կլինի կատարված, եթե  3 տարբեր տեղեկանքներ տրամադրվեն ա) հենց մայր ընկերությունից և բ) երկու դուստր ընկերություններից, որոնք ունեն 50 տոկոս մասնաբաժին այս հատուկ ծրագրերում: Թ՞ե այս չափորոշիչը պետք է կատարվի միայն մեկ ընկերության կողմից:

Հարցադրում 6։ Արդյոք ընդունելի է և չի ստեղծվում անհավասար մրցակցություն, եթե նախաորակավորման մրցույթին հայտ ներկայացրած ընկերությունը որակավորման պահանջներից մեկը (2-րդ կետի «բ» ենթակետ) բավարարում է հանդես գալով որպես կոնսորցիումի անդամ, սակայն պահանջների մյուս կետերն ապահովելու համար նոր կոնսորցիում է ձևավորում մեկ (կամ մի քանի) այլ ընկերության հետ:

Հարցադրում 7։ Արդյոք հնարավոր է, որ կոնսորցիումով նախաորակավորման փուլն անցած մասնակիցը, մինչ մրցութային փուլը, նոր կոնսորցիումի պայմանագիր կնքի այլ անձի հետ և մրցույթին մասնակցի նոր կարգավիճակով, հրաժարվելով իր նախկին գործընկերոջից:

Հարցադրում 8։ Արդյոք հնարավոր է, որ նախաորակավորման փուլն անցած մասնակիցները, մինչ մրցութային փուլը, ձևավորեն նոր կոնսորցիում և մրցույթին մասնակցեն այդ կարգավիճակով: Եվ, եթե այո, ապա արդյոք դա չի համարվի անբարեխիղճ մրցակցություն և չի ոտնահարի մյուս մասնակիցների իրավունքները:
Հարցադրում 9։ Ինչ մոտեցում կարող է դրսևորվել մրցույթի մասնակցի նկատմամբ, եթե նախաորակավորման փուլում հայտնի է դառնում, որ վերջինս գտնվում է սնանկության կամ այլ (բաժնեմասի վաճառք, բաժնետիրոջ փոփոխություն և այլն) գործընթացում:

Հարցադրման ստացման ամսաթիվ։
01.02.2016թ., 03.02.2016թ.:
Պարզաբանում 1։ Հրավեր կստանան նախաորակավորման  հայտարարության 8-րդ կետով սահմանված նախաորակավորված մասնակիցների ցուցակում ընդգրկված մասնակիցները:

Պարզաբանում 2։ Ոչ (առաջնորդվել նախաորակավորման  հայտարարության 6-րդ կետով):
Պարզաբանում 3։ Ոչ (առաջնորդվել նախաորակավորման  հայտարարության 6-րդ կետով):

Պարզաբանում 4։ Վավեր չի համարվում:
Պարզաբանում 5։ Տեղեկանքը պետք է տրվի 1 ընկերության կողմից:

Պարզաբանում 6։ Նախաորակավորման հայտարարությունը չունի 2-րդ կետի <<բ>> ենթակետ, խնդրում եմ հստակեցնել հարցը:
Պարզաբանում 7: Ոչ, չի կարող:

Պարզաբանում 8: Նախաորակավորման փուլն անցած մասնակիցները նոր կոնսորցիում չեն կարող ձևավորել:
Պարզաբանում 9: Հարցը կարգավորվում է <<Գնումների մասին>> Հայաստանի Հանրապետության օրենքով:
Սույն հայտարարության հետ կապված լրացուցիչ տեղեկություններ ստանալու համար կարող եք դիմել գնումների համակարգող՝ Ա. Մնացականյանին։
Հեռախոս՝ 540229։
Էլ. փոստ՝ arayik.mnatcakanyan@gmail.com։
Այլ անհրաժեշտ տեղեկություններ՝ __________________։
Պատվիրատու` Հայաստանի Հանրապետության գյուղատնտեսության նախարարության ջրային տնտեսության պետական կոմիտե

